Тақырыбы:«  Ана -махаббат » тәрбие сағаты
Мақсаты: Ата-ана мен баланың арасындағы қарым-қатынастың ерекшеліктерін психологиялық жаттығулар арқылы көрсету. 
Көрнекіліктері: Тақырып, қағаздар,суреттер, интерактивті тақта,түрлі түсті қарындаш, жүрекше 
Алдын ала жүргізілген дайындық жұмыстары: 
1. Төмендегі сұрақтар бойынша түсірілген бейнебаян. 
а) Ата ана махаббаты дегенді қалай түсінесіз? 
ә) Ата анаңа қандай тілек тілеген болар едіңіз? 
2. "Менің отбасымның суреті"деген тақырыпта сурет салу 
3. Тренингке шақыру қағаздарын дайындау 

Сабақ  бағдарламасы: 
1. «Қолынан танып біл!». Жаттығу 
2.«Менің анамның үні». 
3. «Ән». 
4. «Үшеуіміздің суретіміз!» 
5. «Өтінемін!» ойыны. 
6. Педгогикалық ойын. «Мадақтау» 
7. «Біз бақытты жанұямыз!» тақырыптағы сурет 
8. «Жүрек жылуы» тренингі 
9. «Ой-түйін» 

Сабақ барысы: 

І. Ата-аналарды тіркеу. Бағдарламамен танысу. 
1. Есімдер аллитерациясы. 
Мақсаты: Ата-аналарды бір-бірімен таныстыру. 
Шарты: Әр отбасынан бір адам осы жерде отырған отбасы мүшелерінің есімдерін айтып және де есімдерінің бірінші әрпінен басталатын жағымды қасиетін айту керек. 
Әр отбасының сөзінен кейін қалғандары үш рет қол соғып қошеметтеп қояды. 
- Сіздің есіміңізді, жақсы қасиетіңізді айтып жатқанда қандай сезімде болдыңыз? 
- Өзіңіз қазіргі кезде қандай көңіл-күйде отырсыз? 
Жүргізуші: Ендеше құрметті ата аналар осындай мейірімді, жаймашуақ атмосферада ата ана махабаты деген тақырыпта емін еркін отырып әңгімелессек дейміз. Жас шыбықты қалай исең, солай өседі . Иә, «Ұяда не көрсең, ұшқанда соны ілерсің» демекші ата-ана тәрбиесі бала өмірінде үлкен із қалдырады. Баланың бойына барлық жақсы қасиеттерді дарыту, тіпті жанында жүрген достарына дейін мән беру, табиғат сыйлаған дарыны болса дамыту, дұрыс білім алуына жағдай жасау- ата-ананың басты парызы. Ендеше бала тәрбиесінде ұсақ-түйек дейтін ешнәрсе жоқ және сол нәрседен де қателесуге қақымыз жоқ. 
Қадірлі ата ана! Біз сіздердің бауыр еті балаларыңызбен және баламның табанына кірген тікен менің маңдайыма кірсін деп тұла бойы елжіреп, жүрегіңіз дүрсілдеп отыратын балаларың  бен сіздермен сабақты жалғастырайық.

ІІ.Негізгі бөлім 

1.«Қолынан танып біл!». 
Көздері байлаулы аналары балаларын тауып алулары керек. 
Талдау: 
1.Сізге балаңызды табуға не көмектесті? 
2.Балаңыздың қолынан ұстағанда не сезіндіңіз? 

2. «Менің анамның үні». 
Баланың көзі байланып, аналар кезекпен оның есімін атап шақыруы керек. Баласы анасын дауысы арқылы табу керек. 

3. «Ән айтайық». 
Барлығына таныс әуен алынады. Шеңбер бойымен бір бір жолдан айтады. Соңғы шумағын барлығы бірге айтады. 

4. «Үшеуіміздің суретіміз!» 
Суретті бір-бірімен ақылдаспай салады. Баласы суретті бастайды,анасы (әкесі) жалғастырады және екінші суретті анасы бастап кетеді, баласы суретті аяқтау керек. 
Талдау: 
1. Сіздің бастаған суретіңіз ойыңыздан шықты ма? 
2. Алға қойған мақсатқа жету үшін кедергі болды ма? 
3.Бір-біріңізді қалай түсіндіңіз? 
4.Өзіңіз суретке қанағаттанасыз ба? Жоқ болса неге? 
Әр отбасының салған суреттерін талқылауға уақыт беріледі. 

5. «Өтінемін» ойыны. 
Мақсаты: Ата-ана мен балалар арасындағы қарым-қатынасты жақсарту, бір-біріне көңіл бөлу, бір-бірін тыңдай білуге үйрету. 
Қатысушылар ортаға жартылай шеңбер жасап тұрады. 
-Құрметті ата-аналар, балалар! Сіздер қандай «сиқырлы» күші бар сөздерді білесіздер? 
-Рахмет, өтінемін, т.б 
-Мен әр түрлі өтініштер жасаймын, егер мен «өтінемін» деген сөзді айтсам сіздер оны орындауларыңыз қажет. «Өтінемін» деген сөзді айтпасам, сіздер ол өтінішті орындамайсыздар. 
-секіріңдер 
-оң аяқтарын көтеріңдер 
-өтінемін, алақанмен қол шапалақтаңдар 
-өтінемін, бір-біріңді құшақтаңдар. 
- оң қолдарыңмен сол құлақтарыңды уқалаңдар 

6. Педгогикалық ойын. «Мадақтау» 
Сіздің балаңыз сізді қатты қуантты (бір ісімен). Сіз не айтасыз? Қалай қолдайсыз? (Әр ана қағазға жазып,баласына айтады). (Тамаша! Жарайсың құлыным! Сенсіз мен не істер едім? Өте жақсы! Мақтанашым менің! Қандай тамаша! т.б.). 

8. «Біз бақытты жанұямыз!» 
Жүргізуші: Құрметті ата аналар! Сіздердің алдарыңызда балалардың «Біз бақытты жанұямыз!» атты тақырыпқа салған суреттері ілулі тұр. Енді сіздер жақынырақ келіп осы суреттерден өз отбасыларыңыздың суретін тауып алуларыңызды сұраймыз. 
Талдау: 
1. Өз отбасыңыздың суретін қалай таптыңыз? 
2. Өз отбасыңызды табу қиын болды ма? 
3.Суреттерден отбасыңыздың суретін тапқаннан кейін қандай сезімде болдыңыз? 

ІІІ. Қорытынды 

1. «Жүрек жылуы» тренингі 
Ананың кезі бар ма кекті болған, 
Оқыста жүрек түсіп кетті қолдан. 
Ұмтылса, топырақта жатқан жүрек: 
«Құлыным,байқасаңшы»,- депті оған ... 
Адамның бауыр еті, жүрегі бала. Сондықтан да осы жүректі аялы алақандарыңызбен ұстап балаларыңызға деген ақ тілектеріңізді жеткізіп бір-бірлеріңізге беріңіздер. 

2. «Ой-түйін» 
Бала – ата- ана өмірінің жалғасы. «Баламның табанына кірген шөңге менің маңдайыма кірсін,» деп әлпештеп өсірген перзенті ауырып не басқа бір қатер төнгенде мойындарына бұршағын салып, «Өзімді алып, баламды аман қалдыр!» деп құдайға жалбарынған. 
Бала тәрбиесі – қызығы мен қиыншылығы қатар жүретін күрделі процесс. 
-Құрметті ата-аналар, балалар. Біз сіздермен жанұядағы ата-ана мен балалар арасындағы қарым-қатынастың түрлі жақтарын тануға, жан-жақты талқылауға тырыстық. Отбасы, ұшқан ұя – жылылықтың, жылулықтың мекені. «Отбасы» атауының мәніне терең үңілер болсақ, оттың да үлкен маңызы бар екенін сеземіз. Сондықтан оттың басы, ошағымыздың түтіні түзу болсын! Бала-әр жанұяның бақыты. Олай болса, өз бақытымызды бағалай білейік. 
Әкем-біреу, анамда біреу менің, 
Мен жығылсам, сүйенер тілеулерім, 
Олар барда – мереке. Көрген емен, 
Қабақтарын шытқанын түнергенін 
Әке-білек, саусағы-балалары, 
Қан тамырмен жалғасқан аралары. 
Ана-тамыр бойымен бәріне де, 
Тіршіліктің жылуы таралады. 
Сіздердің аялы алақандарыңызбен, жылы жүректеріңізбен тербеткен әрбір азаматтарыңыз барыс текті, намысты ұрпақ болсын дегіміз келеді. 
